
DEKLARASYON GOUVÈNÈ ANDREW M. CUOMO SOU AKSIDAN TREN AN NAN 

HOBOKEN, NJ 

 
“Vè anviwon 8:45 a.m. maten jodi a, yon tren New Jersey Transit ki te soti nan Spring 
Valley, NY fè kolizyon ak platfòm ki nan Estasyon Tren Hoboken nan New Jersey. Tren 
an t ap pote anpil moun ki abite New York. Pandan n ap chèche jwenn plis enfòmasyon 
osijè aksidan an, rapò ki fèk antre yo endike gen omwens 65 pasaje ki te blese epi yon 
moun te mouri malerezman.” 
 
“Eta a ap travay men nan lamen avèk New Jersey Transit epi ak otorite New Jersey yo 
ansanm ak tout patnè lokal ak federal yo pou bay asistans epi kenbe pasaje yo an 
sekirite. Polis Eta New York, MTA, Metro North, Depatman Polis Port Authority, 
Depatman Sante ak ofisyèl lasante ki soti nan Divizyon Sekirite Teritwa ak Sèvis Ijans 
yo (Division of Homeland Security and Emergency Services) ap deplase pou ale New 
Jersey pou sipòte efò san rete ki gen tan kòmanse touswit apre aksidan an. Sant 
Operasyon Ijans NYS Biwo Jesyon Ijans (NYS OEM Emergency Operations Center) 
deja aktive nan nivo siveyans pouse epi li pra kontinye bay mizajou pandan tout jounen 
an.” 
 
“NJ Transit, PATH ak sèvis Hudson-Bergen Light Rail nan Estasyon Tren Hoboken p ap 
fonksyone jiskaske yo anonse yo relouvri. Sèvis ferry pou rive nan Vil New York apatide 
tèminal ki toupre an sispann fonksyone tou. Pasaje ki konn fè ale-retou yo ta dwe atann 
yo pou gen gwo reta pou rive nan Vil New York.” 
 
“Panse ak priyè mwen se pou tout moun ki te pran chòk jodi a epi mwen vle prezante 
sensè kondoleyans mwen ba fanmi ki pèdi moun yo renmen nan aksidan fatal la. Eta a 
kontinye travay 24è sou 24 pou ede moun ki nan difikilte, epi n ap kontinye bay piblik la 
plis enfòmasyon anmenm tan n ap resevwa yo.” 

